
Surah 032: Al-Sajdah - سورة السجدة 

 

 بسم الله الرحمن الرحيم                                                                 
[32:0] Bismi ALLAH, Alrahman, Alrahim. 

 

[32:1] A. L. M.* 

 

*32:1 An ba da ma’anar wadannan harrufan a cikin ayah ta gaba da cewa: 

“Wannan littafi ne, wanda babu wani shakka a gare shi, saukarwa daga 

Ubangijin talikai.” Dubi shafi ta 1 domin qarin bayani  

 

 

[32:2] Saukar da Littafin da babu shakka a gare shi, daga Ubangijin talikai 

yake. 

  
 

 

[32:3] Sun ce, “Ya qirqiro shi ne. Lalle, wannan gaskiya ne daga Ubangijinka, 

domin ka yi gargadi ga mutane wadanda wani mai gargadi bai taba zuwa 

masu ba a gabaninka, la’alla za su shiryu.  
 



 

Babu Mai Sulfu Tsakanin Allah Da Ku 

 

[32:4] ALLAH ne wanda Ya halitta sammai da qasa da abin da ke 

tsakaninsu a cikin yini shida, sa'an nan Ya daidaita a kan Al'arshi. Ba ku da, 

baicin Shi, wani majibinci, kuma babu wani maceci. Shin, ba za ku yi tunani 

ba?  
 

 

[32:5] Shi ne Mai shirya dukan al'amari daga sama zuwa ga qasa. A gare 

Shi, yini daya daidai take da shekaru dubunku. 

 

 

[32:6] Shi ne Masanin fake da bayyane; Mabuwayi, Mafi jinqai.  

 

 

Mutum Na Asali 

 

[32:7] Shi ne wanda Ya daidaita kome, wanda Ya halitta, kuma Ya fara 

halittar mutum daga laka. 

  



 

[32:8] Sa'an nan Ya dinga maimaita haifarsa daga wani ruwa mai laushi.  
 

 

[32:9] Sa'an nan Ya daidaita shi, kuma Ya hura a cikinsa, daga ruhinSa. 

kuma Ya sanya maku ji, da basira, da hankali. Daqyar ne kuke godewa. 

 

  
 

 

[32:10] Suna cewa, "Shin, idan mun bace a cikin qasa, shin, za sake zama 

da mu cikin wata halitta sabuwa?" Ta haka ne, su game da gamuwa da 

Ubangijinsu kafirai ne.  
 

 

[32:11] Ka ce, "Mala’ikun mutuwa ne wanda aka wakkala a gare ku, su ne 

za su karbi rayukanku, sa'an nan zuwa ga Ubangijinku ake mayar da ku."  

 

 



An Makara 

 

[32:12] Idan da za ku ga lokacin da masu laifi ke sunkuyar da kawunansu a 

wurin Ubangijinsu: “Ubangijinmu, yanzu mun gani, kuma mun ji. To, Ka 

mayar da mu, za mu aikata aiki na qwarai. Lalle, yanzu mu masu yaqĩni 

ne."* 

 

*32:12 Idan da za mayar da su, za su dada aikata zaluncin da suka saba. 

Dubi sharhin 6:28.  
 

 

[32:13] Kuma da Mun so, da Mun bai wa kowane rai shiriyarsa, to, amma 

maganar qadara daga gare Ni ta tabbata cewa zan cika Jahannamah da 

aljannu da mutane dukansu tare.* 

 

*32:13 Akasarin mutane sun “dage” a kan zuwansu wuta, da zaban su share 

kiran da Allah ke yi gare su domin karban tubarsu. Allah ba zai saka mutum 

ko daya ba a wuta. Wadanda suka gaza tuba ta hanyan barin yin shirka, 

sa’annan su dogara ga Allah KADAI, kuma suka gaza su gina rayukansu ta 

hanyar ibada daga tafalkin Mahalci, tabbas, su ne masu zuwa wuta don 

ganin damansu. Za su kasance masu rauni su tsaya a wurin muzakkarancin 

Allah.   
 

 

[32:14] To, ku dandani sakmakon mantuwarku da wannan yini; yanzu Mu 

ma Mun manta da ku. Kun jawo wa kanku azabar dawwama saboda abin da 

kuka kasance kuna aikatawa. 

  



 

 

[32:15] Wadanda kawai za su yi imani da ayoyinMu, su ne wadanda idan aka 

karanta musu ayoyinMu sai su fadi suna masu sujadah a kan jinsu. Kuma su 

yi tasbihi game da gode wa Ubangijinsu, ba tare da wani girman kai ba.  
 

 

[32:16] Sasanninsu na tashi su bar wuraren kwanciya, saboda su bauta wa 

Ubangijinsu, bisa ga girmamawa da sammani, kuma suna ciryawa daga abin 

da Muka azurta su.  
 

 

Aljannah: Kyakkyawan Wurin Da Iya Siffantawa 

 

[32:17] Babu wanda ya san abin da aka boye masu na jin dadi da murna, 

domin sakamako ga abin da suka kasance suna aikatawa. 

  
 

 

[32:18] Shin, wanda ya zama mumini, daya ne da wanda ya zama fasiqi? Ba 

daidai suke ba. 

  
 



 

[32:19] Amma wadanda suka yi imani, kuma suka aikata ayyukan qwarai, 

to, suna da gidajen Aljannar makoma na dauwama. Wannan shi ne 

mazauninsu, saboda abin da suka kasance suna aikatawa.  
 

 

[32:20] Amma wadanda suka kasance fasiqai, to makomarsu ita ce wuta. Ko 

da yaushe suka yi qoqarin su fita daga gare ta, sai a tilasta mayar da su a 

cikinta. Kuma za ce masu, "Ku dandana azabar wuta, wadda kuka kasance 

kuna qaryatawa."  

 

 

Ku Dan Soma Tabi 

 

[32:21] Kuma za mu dan dandana masu qaramin azaba (daga nan duniya), 

kafin a kai ga azaba mafi girma (na Lahira), domin (su dai su dan soma 

tabi), la’alla za su gyara. 

  



 

[32:22] Wane ne ya fi zalunci bisa ga wanda aka tunatar wa da wadannan 

ayoyin Ubangijinsa, sa'an na ya dage a kan bijirewa daga barinsu? Lalle za 

Mu yi azabar ramuwa ga masu laifi.  
 

 

[32:23] Mun bai wa Musa Littafi - saboda haka kada ka kasance a cikin 

shakka game da haɗuwa da Shi - kuma Mun sanya shi ya zama shiriya ga 

Bani Isra'ila.  
 

 

[32:24] Kuma Mun nada limamai daga cikinsu, suna shiryarwa daidai da 

umurninMu, saboda sun kasance masu haquri suka kai ga yaqini game da 

ayoyinMu.  
 

 
 

[32:25] Ubangijinka Shi ne zai rarrabe a tsakaninsu a Ranar Alqiyamah, 

game da duk abin da suka kasance suna saba wa juna a cikinsa.  



 

[32:26] Shin, ko sun taba tunanin al’umomi nawa ne Muka halakar 

gabaninsu, ga shi yanzu suna zama da tafiya, a cikin masaukansu. Lalle a 

cikin wannan akwai ayoyin darasi. Shin, ko ba su ji ne?  
 

 

[32:27] Shin, kuma ba su gani ba cewa, Muna korar ruwa zuwa bakararen 

qasa, sa'an nan Mu fitar, game da shi, shuke-shuke wanda don kiwon 

dabbobinsu, duk da su kansu ke ci daga gare ta? Shin, ba su gani ne?  
 

 
 

[32:28] Kuma suna qalubalantar cewa: "Yaushe ne wannan hukuncin 

nasara, idan kun kasance masu gaskiya?"  
 

 

[32:29] Ka ce, "Ranar da hukuncin za ta zo, imanin wadanda suka kafirta ba 

zai amfane su ba, kuma ba za a yi masu jinkiri ba."  
 

 

[32:30] Saboda haka, ka kau da kai daga barinsu, kuma ka yi jira, su ma 

masu jira ne.  

 
 


